Fréttatilkynning

Sjóvá-Almennar bakhjarl landssöfnunar Kiwanis
Lykill að lífi dagana 7.-10. október

Reykjavík 28. september

Sjóvá-Almennar verða bakhjarl Landssöfnunar Kiwanishreyfingarinnar, Lykill að lífi, sem er til styrktar geðsjúkum og fer fram 7. til 10. október næstkomandi. Í söfnuninni er K-lykillinn seldur en ágóði af sölunni í ár rennur til Geðhjálpar og Barna- og unglingageðdeildar Landspítala – háskólasjúkrahúss. Sjóvá-Almennar leggja jafnframt fram eitt þúsund krónur af hverri seldri líftryggingu til málefnisins í október og nóvember. Með samstarfi við Kiwanis vilja Sjóvá-Almennar leggja sitt af mörkum til málefna geðsjúkra. 

Þorgils Óttar Mathiesen, forstjóri Sjóvá-Almennra, segir það hluta af stefnu fyrirtækisins að leggja góðum málefnum lið og styðja við bakið á forvarnarverkefnum. „Það er því mikilvægt fyrir Sjóvá-Almennar að vera þátttakendur í verkefnum sem þessum. Við verðum einnig vör við ánægju viðskiptavina, sem kunna að meta það þegar tryggingafyrirtæki styðja slík málefni.“

Þrjátíu ár eru liðin frá fyrsta K-deginum, söfnun Kiwanishreyfingarinnar á Íslandi til styrktar geðsjúkum. Kristinn Richardsson, formaður K-dagsnefndar Kiwanis, segir að upp frá því hafi sala á K-lyklinum farið fram þriðja hvert ár. „Tilgangurinn er að safna fé til þess að stuðla að endurhæfingu geðsjúkra og að vekja þjóðina til umhugsunar um málefni þeirra og þá þörf sem er á úrbótum.“ Kristinn segir framlag Sjóvá-Almennra vera ómetanlegt og auðveldi framgang verkefnisins. 

Kiwanis er alþjóðleg þjónustuhreyfing karla og kvenna sem hafa að markmiði að bæta samfélagið. Í Kiwanishreyfingunni Ísland-Færeyjar eru um 1.000 félagar í 44 klúbbum en um heim allan starfa um 600.000 manns á vegum Kiwanis að margháttuðum styrktarverkefnum á landsvísu og í alþjóðlegu samstarfi.

